
QISHLOQ XO’JALIK KORXONALARIDA ICHKI 
AUDITNI RIVOJLANTIRISHNING DOLZARB 

MASALALARI
Tilabov Shohruh Baxriddin o‘g‘li 

Navoiy davlat konchilik va texnologiyalar universiteti 
Iqtisodiyot va menejment kafedrasi assistenti

shohruhtilabov8@gmail.com

Annotatsiya: Ichki auditning to‘g‘riligi tushunchasi zamonaviy tashkilotlarning  korporativ boshqaruvi  sharoitida  ichki  
auditni  intizomiy  mexanizm  sifatida  o‘rganish  uchun kontseptual  vositalarni  taqdim  etadi.  Maqola  iqtisodiy  faoliyatning  
ratsionalligi  va tegishli  nazorat  choralarini  kuchaytirish  uchun  dastlabki  kontseptual  formulani  va ichki auditni, auditni 
va nazoratni rivojlantiradi.

Kalit soʻzlar: : audit; ichki audit; rivojlanish; mexanizm.
Abstract: It  is  argued  that  the  concept  of  internal  audit  correctness  provides conceptual  tools  for  studying  internal  
audit  as  a  disciplinary  mechanism  in  the conditions  of  corporate  governance  of  modern  organizations.  The  article  
developsthe initial conceptual formulation and internal audit, audit and control to improve the rationality of economic 
activity and related control measures.

Key words: audit; internal audit; development; mechanism.
Аннотация: Утверждается,  что  понятие корректности  внутреннего  аудита  предоставляет  концептуальные 
инструменты  для  изучения  внутреннего  аудита  как  дисциплинарного механизма  в  условиях  корпоративного  
управления  современных  организаций. Статья  развивает  первоначальная  концептуальная  формулировка  
и внутренний  аудит,  аудиты  и  контроль  для  повышения  рациональности экономической деятельности и 
связанных с этим мер контроля.

Ключевые слова: аудит; внутренний аудит; разработка; механизм.

K I R I S H
Iqtisodiyotni modernizatsiyalash sharoitida xo‘jalik yurituvchi subyektlarning moliyaviy holati to‘g‘risidagi 

ishonchli ma’lumotlarga ega bo‘lishning asosiy quroli bu ichki auditdir. Zamonaviy iqtisodiyotda muhim 
o‘zgarishlar mavjud bo‘lib, ulardan biri korporatsiyada ilgari teng bo‘lmagan xo‘jalik yurituvchi subyektlarni – yirik 
biznes subyektlarini mustahkamlash, turli tashkiliy-huquqiy shakllarga ega bo‘lgan aksiyadorlik kompaniyalari 
va yuridik shaxslarning integratsiyasini ifodalaydi. Konsolidatsiya arzon moliyaviy resurslarni jalb qilish 
maqsadida tezkor boshqaruv funksiyalarini aksiyadorlardan yollanma top-menejerlarga o‘tkazish, O‘zbekiston 
korporatsiyalarining jahon fond birjalariga chiqishi bilan birga olib boriladi.

O‘zbekiston Respublikasi Prezidentining «Moliyaviy hisobotning xalqaro standartlariga o‘tish bo‘yicha 
qo‘shimcha chora-tadbirlar to‘g‘risida»gi 2020-yil 24-fevraldagi PQ-4611 qarori yurtimizda hisob siyosatida 
yangi sahifa ochdi.

Bu jarayonlar O‘zbekiston korporatsiyalari faoliyati ustidan ichki nazoratni tashkil etishda muhim 
o‘zgarishlarga sabab bo‘lib, moliyaviy-xo‘jalik faoliyati to‘g‘risidagi axborotni oshkor qilishning boshqa talablarini 
ilgari suradi.

M A V Z U G A  O I D  A D A B I Y O T L A R  S H A R H I
Davlat moliyaviy nazoratida ichki auditning roli, ahamiyati va uni amalga oshirish yo‘nalishlari xususida 

so‘z yuritishdan oldin, ushbu tushunchaning mazmun-mohiyatini yoritish maqsadga muvofiq deb hisoblaymiz.
Sohaga oid ko‘plab adabiyotlar va me'yoriy-huquqiy hujjatlarda ichki audit tushunchasiga ta’riflar va izohlar 

berilgan. Ichki auditorlar instituti (The Institute of Internal Auditors) tomonidan berilgan ta’rifga ko‘ra, – Ichki 
audit bu tashkilot faoliyatini takomillashtirishga qaratilgan mustaqil va xolis kafolatlar va maslahatlar berish 
faoliyatidir. Ichki audit tashkilotga o‘z maqsadlarini risklarni boshqarish, nazorat va korporativ boshqaruv 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz108

YA S H I L  I Q T I S O D I Y O T  VA  TA R A Q Q I Y O T 2025-yil, 17–18-aprel. 
maxsus son / № 5

jarayonlarining samaradorligini baholash va yaxshilashga tizimli va izchil yondashish orqali amalga oshirishda 
ko‘maklashadi . Ichki auditorlar instituti rasmiy veb-sayti]. Ushbu ta’rifda ichki auditning maqsadi va funksiyalari 
o‘z ifodasini topgan bo‘lib, ular umumiy tarzda ifodalangan.

Professor S. Mehmonovning fikricha, – “Ichki audit tashkilot tomonidan smetalarni tuzish hamda ijrosini 
amalga oshirishni qonunchilik hujjatlariga rioya qilinishini tekshirish hamda monitoring olib borish yo‘li bilan 
nazorat qilish, moliyaviy hisobot ma’lumotlarini ishonchliligini ta’minlash, budjet smeta intizomiga rioya qilish, 
mablag‘larni maqsadli va oqilona sarflanishiga yo‘naltirilgan faoliyatdir” [Mehmonov S.U. Budjet tashkilotlarida 
buxgalteriya hisobi va ichki audit metodologiyasini takomillashtirish. i.f.d. ilmiy darajasini olish uchun yozilgan 
dis. avtoreferat. – T.: 2018. – 74 b.]. Ushbu ta’rifda ichki auditning budjet tashkilotlaridagi roli va funksiyalari 
aniq ko‘rsatib berilgan. Biroq, ichki auditning tashkilot boshqaruvi samaradorligini aniqlash va yaxshilashga 
qaratilgan taklif hamda tavsiyalar ishlab chiqish vazifasi e’tiborga olinmagan.

Yuqoridagilardan kelib chiqib, davlat sektorida ichki auditning maqsadi, ahamiyati va vazifalarini quyidagicha 
aks ettirishni maqsadga muvofiq deb hisobladik. Bizning fikrimizcha, budjet tashkilotlarida ichki audit deganda, 
budjet mablag‘larining maqsadli sarflanishi, moliyaviy jarayonlarning qonuniyligi va moliyaviy nazorat tizimiga 
xolisona baho beruvchi, tashkilot xarajatlarining asosli rejalashtirilishi va sarflanishi, boshqaruv qarorlarining 
samaradorligi yuzasidan professional maslahatlar berishga ixtisoslashgan tizim tushuniladi.

T A D Q I Q O T  M E T O D O L O G I YA S I
Ushbu maqolada taqqoslash, induksiya va deduksiya, tahlil va sintez kabi usullardan keng foydalanilgan. 

Tadqiqot jarayonida nazariy qarashlar kuzatuvlar asosida tahlil qilinib, munosabat bildirilgan hamda xulosalar 
qilingan.

T A H L I L  V A  N A T I J A L A R
Qishloq xo‘jalik korxonalarida ichki audit tizimining asosiy vazifasi – mahsulot ishlab chiqarishni 

ko‘paytirish va tannarxini pasaytirish yo‘llarini izlab topishdir. Ichki auditor yana xo‘jalik yurituvchi subyektning 
mehnat unumdorligini va samaradorligini oshirish bo‘yicha maslahatlar berishi kerak. Iqtisodiy tizimning 
buzilishini tekshirish ko‘p mehnat talab qiladigan auditdir. Bunda qishloq xo‘jalik korxonasi moliyaviy-
iqtisodiy rivojlanishning asosiy yo‘nalishlari o‘rganiladi. Ichki auditor xo‘jalik yurituvchi subyektda u yoki bu 
rivojlanish yo‘nalishini ma’qullashi yoki ma’qullamasligi mumkin. Ichki audit maqsadi qishloq xo‘jalik korxonasi 
xodimlarining qonun hujjatlariga, me’yoriy hujjatlarga va kasb faoliyati standartlariga rioya etishini nazorat 
qilish, tomonlar manfaatlari o‘rtasidagi nizolarni bartaraf etish, qishloq xo‘jalik korxonasi amalga oshirayotgan 
operatsiyalarning xususiyatlari va ko‘lamlariga mos ishonchlilikni ta’minlash hamda qishloq xo‘jalik korxonasi 
faoliyatidagi xatarlarni kamaytirish yo‘llaridan iboratdir.

1-rasm. Mikrodarajadagi nazorat tizimi 

O‘zbekiston Respublikasida faoliyat yuritayotgan xo‘jalik yurituvchi subyektlarda ichki audit qonun va 
me’yoriy hujjatlarga asoslanib tashkil qilinadi. O‘zbekiston Respublikasi Prezidentining «Qimmatli qog‘ozlar 
bozorini yanada rivojlantirish chora-tadbirlari to‘g‘risida»gi 2006-yil 27-sentyabrdagi PQ-475-son qaroriga, 
hamda O‘zbekiston Respublikasi Vazirlar Mahkamasining “Ustav fondida davlat ulushi bo‘lgan korxonalarning 
samarali boshqarilishini va davlat mulkining zarur darajada hisobga olinishini ta’minlash chora-tadbirlari 
to‘g‘risida»gi 2006-yil 16-oktyabrdagi 215-son qaroriga muvofiq aktivlarining balans qiymati 1 mlrd so‘mdan 
ortiq bo‘lgan korxonalarda ichki auditni tashkil etishga qo‘yiladigan yagona talablarni hamda uning ishini tashkil 
etishning metodologik asoslarini belgilash maqsadida «Korxonalardagi ichki audit xizmati to‘g‘risida Nizom» 
qabul qilindi. Hozirgi kunda ushbu Nizom xo‘jalik yurituvchi subyektlarda ichki auditni tashkil qilish tartibi 
ko‘rsatilgan me’yoriy hujjat hisoblanadi.

«Korxonalardagi ichki audit xizmati to‘g‘risida Nizom»ga muvofiq, ichki audit xizmati xodimlari soni ichki 
audit maqsadlariga samarali erishish va uning vazifalarini hal etish uchun yetarli bo‘lishi kerak. Ya’ni, ichki audit 
xizmati shtatida quyidagilar bo‘lishi kerak: Ichki audit xizmatiga tegishli auditor sertifikatiga ega bo‘lgan uning 
rahbari boshchilik qiladi. Har yili ichki audit xizmati rahbari ichki audit xizmati xarajatlarining yillik smetasini 
tuzadi va uni tasdiqlash uchun xo‘jalik yurituvchi subyektning kuzatuvchi kengashiga taqdim etadi.

Ichki audit xizmati xodimlarining kasb darajasi tegishli litsenziyaga ega bo‘lgan ta’lim muassasalarida 
muntazamlilik asosida ularning malakasini oshirish vositasida saqlanishi kerak.

Ichki audit xizmati xodimlari xo‘jalik yurituvchi subyekt kuzatuvchi kengashi tomonidan har yili attestatsiyadan 
o‘tkazilishi kerak.

Muhokamalar va xulosa: Xalqaro ichki auditorlarning professional standartida ichki auditga quyidagicha 
ta’rif beriladi: – “Ichki audit – korxonaning moliya-xo‘jalik faoliyatini samaradorligini oshirishga qaratilgan 
aniq chora-tadbirlarni ishlab chiqish va tadbiq etish bilan bog‘liq maslahat xususiyatiga ega mustaqil va xolis 
faoliyatdir”.

Korxonalarda moliyaviy resurslar nazoratini quyidagilar amalga oshiradilar, ya’ni ushbu faoliyatni amalga 
oshiruvchi maxsus bo‘lim, boshqaruv xodimlari va mutaxassislar, bosh buxgalter boshchiligidagi buxgalteriya 
xodimlari. Korxonalarda ushbu turdagi nazorat subyektlarining mavjudligi bir qancha muammolarga olib keladi.

Birinchidan, nazorat qiluvchi strukturalarning ko‘pligi, ular orasidagi ayrim vazifalarning qaytarilishiga olib 
keladi, shu sababdan ular faoliyatlarini koordinatsiyalash lozim;

Ikkinchidan, ichki nazorat bo‘limlarining mustaqilligini ta’minlash, ularning funksiyalarini aniq belgilash 
hamda ichki hujjatlardagi axborotlar oqimini belgilash lozim.

Ushbu muammolarni hal etishda korxonalarda ichki audit funksiyalarini yuqoridagi tashkiliy darajalarda 
taqsimlanishi lozim. Funksiyalarni taqsimlash quyidagi tamoyillarga asoslanishi lozim:

  	 Rahbariyat darajasidagi ma’lum masalalarni yuqori malakaga ega auditorlar ko‘rishi, hamda turli 
bo‘limlardagi auditorlarni rotatsiyasini amalga oshirilishi;

  	 Auditorlar ishtiroki shart bo‘lmagan masalalarni yaxshi yo‘lga qo‘yilgan axborot oqimi orqali o‘z vaqtida 
yuqori tashkiliy darajada hal etish;

atta bo‘limlarni tekshirish vaqtida yuqori malakaga ega auditorlar xizmatidan foydalanish lozim.

 

2-rasm. Korxonalarda nazoratni amalga oshiruvchi subyektlar 

Qishloq xo‘jalik korxonalarida ichki audit xizmatini tashkil etishda ikkita muammoga duch kelinadi, ya’ni 
filiallar rahbarlari hamda ijroiya bo‘limlari ustidan nazoratni o‘rnatish yuzasidan; sho‘ba korxonalarni boshqarish 
tizimini tashkil etish va ularni nazorat qilish yuzasidan. Bizning fikrimizcha, korxonalarda ichki auditning asosiy 
funksiyalariga quyidagilarni kiritishimiz lozim:

Nazorat funksiyasi:
 	 Moliyaviy resurslarni o‘rganish, baholash va ichki nazorat tizimi samaradorligi monitoringini olib borish;
 	 Qonunchilikka rioya etilishi;
 	 Moliyaviy hisobotni tuzish va yuritish tartib-qoidalariga rioya etilayotganligini;
 	 Soliq hisobi va hisoboti belgilangan me’yorlar asosida yuritilishi;
 	 Xolding miqyosida resurslarning shakllanishi, ishlatilishi va harakati to‘g‘risidagi qarorlarning to‘g‘ri 

qabul qilinganligini baholash.
Ichki audit xizmati bo‘limining ish faoliyatining samaradorligi uning oldiga qo‘yilgan maqsad, vazifalar va 

funksiyalarni qay darajada bajarganligiga qarab baholanadi.
	 Yuqorida keltirilgan tamoyillarni amaliyotda qo‘llash natijasida korxonalarda moliyaviy resurslarning 

shakllanishi, ularni ishlatish, hisobni to‘g‘ri tashkil etilganligini baholashga hamda kapital tarkibini tahlil qilish 
imkonini beradi. Ichki audit bo‘limi har doim ham xo‘jalik yurituvchi subyektga to‘g‘ri va aniq ma’lumotlarni ola 
olmasligi va natijada noto‘g‘ri xulosa va takliflar berishi mumkin, chunki xolding kompaniyalarining moliyaviy 
hisobotlari ma’lum davrda yetarli ma’lumotlarni o‘zida aks ettirmasligi mumkin.

Ichki audit xizmati xo‘jalik yurituvchi subyektning hisobotini tahlil etadi, kelgusi rivojlanish yo‘nalishini 
aniqlaydi va rahbariyatga qaror qabul qilishga yordam beradi. Umuman, ichki audit natijalari xo‘jalik yurituvchi 
subyekt ichidagi boshqaruvning takomillashuviga ta’siri kattadir.

Respublikamizda ichki auditning shakllanishi uchun qonunchilik bazasini takomillashtirish hamda me’yoriy-
huquqiy hujjatlarning pishiq-puxtaligiga va ularni amaliyotga tatbiq eta olinishiga erishish lozim.

Bizningcha, xo‘jalik yurituvchi subyektlar faoliyatini boshqarishda ichki audit funksiyasini muvaffaqiyatli 
amalga oshirish uchun, O‘zbekistonda «Ichki auditorlarning axloqiy me’yorlari», ichki auditni o‘tkazish 
standartlarini ishlab chiqish va qabul qilishi zarur, shuningdek ichki auditni faoliyat shakli sifatida qonunda 
mustahkamlab qo‘yish kerak.

Ichki audit ish hujjatlarini jalb etish tajribasi, shuningdek tashqi auditga bevosita yordam ko‘rsatish uchun 
ichki auditorlarning o‘zlarini jalb etish tajribasi kengayishi munosabati bilan ichki audit bahosi mezonlarini 
aniqlash zaruriyatini tug‘diradi. Bizningcha, bunday mezonlar ichki auditning etik qoidalari va kasb (mutaxassislik) 
standartlarida bo‘lishi kerak. Ularga rioya qilish ichki auditning yuqori sifatini kafolatlaydi.

